
briewe/letters
Unieke en puik tydskrif 
Jan Broos van Die Wilgers:
’n Wonderlike geseënde Kersgety vir Angie en haar span. Die 
Bronberger is ’n unieke en puik tydskrif waarin selfs die advertensies 
goed op die oog val en lekker lees.
Voorspoed vir die Nuwe Jaar en laat die hoenderhaan sy kraai hoor!

Wie gryp en wie gril? 
‘Alet Erasmus van Kleinfontein:
So is die jaar ook op pad na sy einde! Die natuur om ons lyk so mooi met 
al die reën van die afgelope tyd en ek sien daar word nog reën voorspel.
Ek wou al vir julle skryf (met verwysing na die September-uitgawe), maar 
toe ek my weer kom kry, is die November-uitgawe daar. Ek wou eintlik net 
weer dankie sê vir die ‘Velletjie in die vlabeker’. 
Dit bly ’n kostelike skrywe; iets wat steeds in huisgesinne geniet word. Tog 
kry jy die persoon wat gril vir daardie vel. Altyd interessant om te sien wie 
gril en wie gryp om die meeste van die vel op die vla te skep.
Daar was ’n tyd toe dit die ‘in’-ding was om melkpoeier te gebruik. Vla 
wat met melkpoeier gemaak word, maak ongelukkig nie so ’n lekker vel 
soos vla gemaak met “regte” melk nie. Nou ja, geniet ’n bakkie ingemaakte 
vrugte of gebakte malvapoeding . . . met ’n ruim skeppie vla(vel).
Soos altyd, baie dankie vir ’n pragtige tydskrif wat elke maand saamgestel 
word! Geseënde Kersfees en net die mooiste wense vir julle vir 2026.

Nie in mý nes nie! 
Albert Bester van Rayton:
Die kuifkophoutkapper pas die leë 
nes op om sodoende die klein-
heuningwyser te keer om eiers 
daarin te lê vir die houtkapperwy-
fie om dit dan uit te broei en groot 
te maak.
Daar is ’n groot lawaai en geskarrel!

Te donker 
Elizabeth Avenant van die Bronberg-gebied:
Baie dankie vir ’n oulike tydskrif. Julle voorblad is altyd pragtig, maar 
hierdie voorblad met die jakarandaboom op, is ’n bietjie te donker. Dit lyk 
glad nie soos ’n jakarandaboom nie. Ek sou graag die foto wou sien as hy 
die regte kleur is.

Pragtige voorbladfoto 
Pansie French van Wapadrand: 
Die Bronberger se November-uitgawe: Ek is mal oor die voorblad met die 
jakaranda in die stormweer! Wat ’n magiese foto het Laurika van der Linde 
nie geneem nie. Dankie!

Mooi groot, nê? 
Eus de Clerk van Cullinan:
Hierdie slak was in ons tuin, vanoggend. Mooi groot, nê? Nie jou “common 
or garden variety” slak nie.

Ek het hierdie op Google ge-
kry: Die slak self is ’n groot 
openbare veiligheidsrisiko 
omdat hy die parasiet, Angio-
strongylus cantonensis, of rot 
longwurm dra wat breinvlies
ontsteking in mense en ander 
diere veroorsaak. Dit is gevaar-
lik om die slak selfs net aan te 
raak, so beide mense en diere 
moet dié slakke ten alle tye 
vermy.
OK, so . . . vanaand is daar nie 
‘escargot’ op ons spyskaart nie.

Hoek tot kant 
Marie Hamman van Pretoria:
Ek het gister my gedrukte Bronnie gekry, baie dankie. Dit gaan in my ma se 
verjaarsdaggeskenkpakkie vir Saterdag. Sy word 89 jaar oud / jonk en sien elke 
maand uit om Die Bronberger van hoek tot kant deur te lees. 

Maandelikse hoogtepunt 
Hanelie Jaume van Tierpoort:
Baie dankie dat julle elke maand ’n gaatjie vir ons Seniors maak. Dit is regtig vir 
hulle ’n maandelikse hoogtepunt en hulle kan nie wag vir die Bronnie nie.
Ons bid julle almal by die Bronnie ’n baie geseënde Christusfees toe en ook ’n 
voorspoedige 2026! Geniet die tyd saam met julle geliefdes en ons vertrou julle 
sal uitgespaar terugkom vir 2026.

Pretoria met ’n publikasie wat die mense regtig 
wil lees. Vra gerus ons gereelde adverteerders of 
volg die lesersmeelewing in ons briewekolom. 

Kopiereg
Kopiereg word op alle 
redaksionele materiaal 
in dié uitgawe gehou. 
Terwyl alle voorsorg deur 
die uitgewer en redak
teur geneem word, kan 
ons nie verantwoordelik 
gehou word vir enige 
foute of uitlatings nie.

Tania 072 089 0227
tania@bronberger.co.za

Hannes 072 992 5440
hannes@bronberger.co.za

Rayton, Cullinan, 
Bronkhorstspruit

Bladuitleg 
Jeanette 

083 258 2665
jeanette@bronberger.co.za

Vintage
Graphic Designs

Die Kerskabouters klim ’n 
plaashek uit om te sien of hulle 
Kersvader dalk kan sien aankom. 
Emma Koekemoer het die foto 
geneem.

Ons 
voorblad

Om jou Bronnie maandeliks elektronies te kry, stuur die versoek met jou naam en van en die omgewing waar jy woon na info@bronberger.co.za.  
Stuur ’n dergelike versoek per WhatsApp na 083-959-1016 om die elektroniese uitgawe op WhatsApp te ontvang. Dit is gratis.

briewe/lettersbriewe/letters kommentaar

Waag dit net nader!

Die vuurhoutjieboksie wys hoe groot die slak is

Ons span uitOns span uit
 
Soos reeds die afgelope 23 jaar gebruik geword het, be-
plan Die Bronberger se mense om weer vanjaar oor die 
Kersvakansie ’n bietjie uit te span en asem te skep. 
Ons kantore sluit op Vrydag 12 Desember en maak 
weer amptelik op Maandag 5 Januarie 2026 oop. Ons 
sperdatum vir die eerste uitgawe van die nuwe jaar (vir 
advertensies en bydraes) sal op Woensdag 14 Januarie 
wees en ons beoog om op Woensdag 21 Januarie met 
verspreiding te begin.
Die skole begin ook op 14 Januarie en teen die tyd dat 
die jaar se eerste Bronnie ons lesers bereik, behoort 
almal weer geesdriftig die skouer aan die wiel te hê.

Na bladsy 6

Met ’n bietjie kon jy baie koop 
Anett Maritz van Willow Park Manor:
Eus de Clerk se brief, ‘Die brood-blasery’ in Die Bronberger se November- 
uitgawe: Na aanleiding van hierdie lesersbrief, het ek in my argief gaan 
rondblaai. Hier kom ek af op ‘Die Trans-
valer’, gedateer 22 April 1993 en ‘Rekord’, 
gedateer 27 Januarie 1993.
Verstommend hoe pryse verskil van toe 
tot nou. Met ’n bietjie kon jy baie koop.

Die eerste grond van die onaf-
hanklike Afrikaanse hoëron-
derwysinstelling, Akademia, 

se nuwe kampus op Mooiplaats is 
by ’n sopnat seremonie op 28 No- 
vember amptelik omgespit. Die 
eerste fase van dié ontwikkeling, 
met ŉ beleggingsomvang van 
R1,8 miljard, sal in Januarie 2026 
begin. Die totale projekwaarde is 
R3 miljard en die instelling sal na 
verwagting in 2028 sy deure open.
In September 2024 het Die Bron- 
berger oor dié kampus-ontwikke
lingsprojek naby die Boschkop- 
polisiestasie op die Boschkop-pad 
berig. Akademia maak voorsiening 
vir 5 000 voorgraadse en 1 500 na-
graadse studente. Daar gaan vier 

koshuise vir mans en vier vir vroue, 
met ’n totaal van 1 500 beddens, 
wees. 
Die akademiese geboue sluit labo-
ratoria, lesinglokale, ’n biblioteek 
en navorsingsruimtes in en daar 
gaan ook ’n studentesentrum, eet- 

en drinkfasiliteite, ’n ouditorium, 
kapel, sportfasiliteite en ’n proef-
plaas vir landboustudies en na
tuurwetenskappe wees.
Die argitek is Jeremy Malan en die 
hoofkontrakteurs is JC van der Lin
de en Venter Bouers. Vier rugby-
velde se teer sal gebruik word om 
die dele van die terrein te verbind, 
7,1 miljoen bakstene gaan gebruik 
word en daar gaan stoorplek vir 
19,3 miljoen liter water wees vir 

drinkwater, besproeiing en brand-
veiligheid.
Akademia vorm deel van die Sol-
idariteit-beweging. Henk Schale-
kamp, uitvoerende hoof van die 

eiendomsbeleggingsmaatskappy 
Kanton, het gesê dat dié kampus-
projek die grootste ontwikkelings
projek in die geskiedenis van die 
Afrikaanse taal- en kultuurge-
meenskap is.
Kanton het die grond op Mooi-
plaats aangekoop, al die voorbe
reiding gedoen, goedkeuring ge-
kry om dit te laat ontwikkel en het 
daarna fondsinsamelingsaksies 
van stapel gestuur wat mense en 
instansies die kans gegee het om 
in dié Toekomsbouer-veldtog te 
belê.

Kospryse in ‘Rekord’, gedateer 
27 Januarie 1993 wys die volgen-
de: Bladspek (250 g) teen R4.94; 
Cremora (1 kg) teen R8.27; 
Riva-smeer (500 g) teen R1.87; 
Tastic-rys (2 kg) teen R5.98; Ricof-
fy (750 g) teen R18.87; en Bokkie 
viennas (500 g) teen R4.26

Briewe / letters . . .Briewe / letters . . .
Vanaf bladsy 5

Pryse in ‘Die Transvaler’ van 22 April 1993 
waar klaargemaakte gordyne (230 cm x 
230 cm) R39.95 gekos het en matte 
(275 cm x 230 cm) R49.95 gekos het

Flip Buys, voorsitter van die Solidari
teit Beweging, dr Dirk Hermann, be-
stuurshoof van Solidariteit, Henk 
Schalekamp, uitvoerende hoof van 
Kanton, en Marthinus Visser, bestu
rende direkteur van Akademia by die 
sooispitseremonie

Gaste by die sooispit-opedag

Gaste bou 
saam aan 
’n simbo
liese klip-
stapel 
wat later die voetstuk van ’n gedenk-
beeld gaan wees

Só gaan dit op kampus lyk
Bron: Skermgreep van video; Akademia-kampus – argiteksvoorstelling

Die omvang van die projek 
Bron: Skermgreep van video; Akademia-kampus – argiteksvoorstelling

Gaste durf die modderpad op 
Mooiplaats aan   Foto’s: Akademia

Sooie vir kampus op Mooiplaats Sooie vir kampus op Mooiplaats 
amptelik omgespitamptelik omgespit

ons omgewing

Die besoedelingskrisis by Riet-
vlei-natuurreservaat neem 
in rasse skrede toe. Die 

water ruik aaklig, lyk amper swart, 
is vetterig, daar is gereeld skuim en 
verskeie besoekers het laat weet 
dat hulle dooie visse in die water 
en langs die oewer sien.
Tshwane metro het ’n waarsku-
wing uitgereik dat mense nie daar 
moet visvang of Rietvleidam vir 
enige ontspanningsdoeleindes 
moet gebruik nie. Alle aktiwiteite 

by die dam is op 
’n mens se eie ri-
siko.
In Die Bronberger 
se September- 
uitgawe het ons 
berig dat besoe
kers geskok was 
om reuse bolle 
skuim in die Riet
vleirivier te sien. 
Dié rivier voed die 
reservaat se vlei-

lande voor dit in die Rietvleidam, 
eens een van Pretoria se hoofwa-
terbronne, vloei.

Riool
Tshwane metro-woordvoerder, Lin
dela Mashigo, het gesê dat mon-
sterneming by die grens tussen 
Tshwane en Ekurhuleni gewys het 
dat rioolbesmette water van Ekur-
huleni se kant af kom. Gevalle waar 
besoedeling vanuit ’n ander mu-
nisipale distrik kom, word na die 

nasionale departement van water 
en sanitasie, wat wetstoepassing 
en ingryping koördineer, verwys.
In November het Lindela bevestig 
dat die besoedeling vanaf Ekurhu-
leni se ERWAT Hartebeestfontein- 
afvalwaterbehandelingswerke kom 
en dat die departement reeds ’n 
direktief aan ERWAT uitgereik het. 
Volgens dr Michael van der Laan, ’n 
spesialis navorser by die landbou
navorsingsraad wat onlangse wa-
terkwaliteitstoetse in die reservaat 
bestuur het, is die fosforvlakke 
baie hoër as wat die ekostelsel kan 
hanteer. 

Suurstofarmoede
Toetse wat in September en Okto
ber gedoen is, wys konsentrasies 
baie hoër as die wetlike grens van 
die eutrofikasie-drempel – dit is 

die spesifieke kon-
sentrasie van voe
dingstowwe, soos 
fosfor of stikstof, 
waar ’n water-
massa begin om 
negatiewe gevolge 
te ervaar. Om dié 
drempel te oorskry 
kan toestande soos 
suurstofarmoede, 
vermeerdering 
van alge en verlies 
aan biodiversiteit 
veroorsaak.
In die rivier wat die 

dam voed is die fosforvlakke vyf 
keer hoër as die wetlike beper
king terwyl die hoogste vlakke in 
moniteringsgeskiedenis in die dam 
gemeet is. Dr Michael het gesê 
dat die fosforvlakke vinnig styg en 
’n sterk aanduiding van rioolbe
soedeling is.

Voëls
Volgens dr Michael wys voëlmoni
teringsdata tussen 1997 en 2025 
dat daar al hoe minder watervoëls 
in die reservaat voorkom. Die data 
het bewys dat daar gemiddeld een 
voël elke twee weke weggaan (of 
vrek). 
Hy sê dat dit gevaarlik is om land-
bougewasse, veral groente wat 
rou geëet word, met dié water te 
besproei omdat dit mense siek kan 
maak. Rietvleidam is aanvanklik 

gebou om drinkwater 
aan Pretoria te lewer 
en het vroeër jare 41 
miljoen liter water per 
dag gelewer. Verslae 
dui aan dat die dam 
18% van Pretoria se 
drinkwater verskaf, 
maar die skatting is nou nader aan 
5 tot 6% weens besmetting, infra-
struktuur wat ingee en gebrekkige 
instandhouding.

Gesluit
Adjunk-burgemeester, Eugene Mo-
dise, het in November gesê dat die 
Rietvlei-watersuiweringsaanleg, 
wat binne die Rietvlei-natuur
reservaat geleë is, tydelik gesluit is 
weens stygende vlakke van be-
soedeling en dat die metro daar
aan werk om die fasiliteit so gou as 

moontlik te stabiliseer en te mo-
derniseer.
Hy het gesê dat die situasie ver-
erger word deur vandalisme by die 
Rietvlei-boorgatstelsel, waar meer 
as 90% van die elektriese kabels 
gesteel is, pompe en motors be-
skadig is en mini-substasies ge-
stroop is.
Volgens Eugene gaan sekuriteit 
op die perseel opgegradeer word 
deur moderne waarnemingstelsels 
en peuterbestande toerusting te 
installeer. Nuwe besoedeling- en 

moniteringstelsels gaan 
in werking gestel word 
en suiweringstegnologie 
gaan opgegradeer word.
Terwyl die Rietvlei-wa-
tersuiweringsaanleg ge
sluit is, moet die metro 
baie swaarder op Rand 
Water steun; iets wat 
omtrent R3.19 miljoen 
per maand by die metro 
se operasionele kostes 
voeg.

Visvrektes wys dat rioolbesoedeling by  Rietvleidam toeneem

Bill Xavier Birkenbach, wat dié foto geneem het, sê dat 
daar meer as 30 dooie visse by otterbrug was

Dié is een van vele dooie visse wat Corrie Bar-
nard op 11 November afgeneem het

Dit is nou amper 13 jaar se
dert Sunset Ridge-landgoed 
op Rietfontein-kleinhoewes 

se huiseienaarsvereniging prosesse 
begin het om naburige plakkers 
te laat verwyder en die onwettige 
stortingsterrein te laat opruim.
Bykans 800 mense plak deesdae 
in dié nedersetting op plot 25, 
Duikerstraat, wat as ’n reuse ge
sondheidsrisiko beskou word. 
Inwoners van Sunset Ridge kla oor 
die besoedeling, dwelmhandel, 
onwettige alkohol-verkope, bor-
dele en konstante lawaai.

‘Kamp-Mafia’
Daar is glo ’n ‘kamp-Mafia’ wat 
vragmotorbestuurders laat betaal 
om rommel daar af te laai. Rom-
melstorting het so toegeneem dat 
die vragmotors deesdae in lang 
toue staan en wag vir ’n beurt om 
van hulle bourommel ontslae te 
raak.
Afloopwater vanaf dié rommel
hope besoedel grondwater en 
vloei glo uiteindelik in die Rietvlei
dam in. Die plakkers verbrand rom-

mel en die rookwolke besoedel die 
lug oor die Rietfontein-kleinhoe
wes, die nabygeleë Mooikloof en 
Mooikloof Heights tot so ver as The 
Hills, Grootfontein en Rietvlei View.
Onwettige water- en elektrisiteits
verbindings, wat herhaaldelik ver
wyder word, word gou weer deur 
inwoners gekoppel.

Eiendomswaarde
Bure in die omgewing kla dat dié 
aktiwiteite ’n groot invloed op 
eiendomswaarde het. Baie mense 
probeer glo hulle eiendom ver
koop voor dit nog meer waarde 
verloor en potensiële kopers wil 

nie meer in dié gebied belê nie.
Tshwane Metro-inspekteurs het 
die perseel op 17 Februarie 2016 
reeds besoek en het glo met ’n 
man, wat namens die eienaar se 
vrou opgetree het, gepraat. Hulle 
het gehoor dat die eienaar oorlede 
is en dat die eiendom in die naam 
van ’n trust geregistreer is.

Inspeksies
Metro-woordvoerder, Lindela Ma
shigo, het bevestig dat Tshwane 
bewus is van toestande op die per-
seel en dat hulle oor die jare ver-
skeie inspeksies daar gehou het. 
Die metro sukkel om verordenings 

af te dwing, oortredingskennis-
gewings uit te reik en hofbevele 
teen die eienaars van plot 25 uit 
te voer omdat die eienaars glo nie 
opgespoor kan word nie.
Hy het bevestig dat die onwettige 
stortingsterrein sonder ’n afvalbe
stuurslisensie bedryf word en dat 
die saak na die Gautengse Depar-
tement van Omgewing verwys is, 
omdat dit onder hulle beheer val.

Hofbevel
Lindela het gesê dat die rehabilita-
sie en skoonmaak van die eiendom 
volgens ’n hofbevel in Februarie 
vanjaar die grondeienaar se ver
antwoordelikheid is en nie dié 
van Stad Tshwane nie. Die Noord 
Gautengse Hooggeregshof het 
bevind dat die munisipaliteit nie 
kan inmeng in dié saak wat reeds 
beslis is nie.
Volgens Lindela het Tshwane wel 
regsmag op openbare paaie en 
padreserwes wat na die perseel 
lei en verordenings geld daar vir 
mense wat tot die onwettige akti-
witeite op die perseel bydra. 

Laerskool Wit
poort se splinter-
nuwe Wittieraad 
vir 2026 het op 
17 November 
leiersopleiding 
ontvang waar 
die leiers deur 
speletjies en 
span-aktiwiteite 
tot ’n hegte span 
saamgesnoer is
Foto: Verskaf

Rommelstorting op Rietfontein duur voort
Die onwet-
tige neder-
setting nef-
fens Sunset 
Ridge-land-
goed
Foto: Verskaf

Speletjies en spanbou

Skuim in die rivier en ’n sterk swael-reuk, sê 
Cassie Schutte

Nóg een van die dooie visse wat Corrie Barnard op 
11 November afgeneem het
Foto’s: Rietvlei-natuurreservaat se Facebook-blad

ons omgewingons omgewing

Ons kontrei het een van die natste Novem-
bers in baie jare geniet. Vele waarskuwings 

van ‘uiterste weer’ is deur die Suid-Afrikaanse 
Weerdiens uitgereik en die gebied het swaar 

reën met ernstige donderstorms en hael-
storms beleef.
Die Gautengse rampbestuur en alle nood-
dienste se noodplanne is geaktiveer om 
ramptoestande te bestuur en plaaslike 

gemeenskapsgroepe het seker ge-
maak dat probleme, soos bome wat 
paaie versper, dadelik aangespreek 
word.

’n Jong rooiribbok het die 
nag van 4 November groot 

konsternasie veroorsaak. Dié 
bokkie het deur ’n beskadigde 
palissadeheining uit die Mo-
reletakloof-natuurreservaat 
gekom, is die strate in en het 
in digte bosse, waar mense in 
skuilings oornag, verdwyn.
’n Woordvoerder van Vriende 
van Moreletakloof, Jeannie 
du Plessis, het berig dat baie 

lede van die gemeenskap na 
die rooiribbok help soek het 
en tot laatnag betrokke was. 
Sy bedank ook die sekuri
teitsmaatskappye wat dadelik 
ingespring het om te help.
Danksy die pogings van ’n 
hele gemeenskap is die bok-
kie gevind en het die mense 
van natuurbewaring die rooi
ribbok veilig in die reservaat 
terugbesorg.

Rooiribbok veilig terug in reservaat

Nat November laat bome sneuwel

11www.bronberger.co.za

Ons neem ’n nostalgiese reis na gister 
en kyk hoe die feesseisoen honderd jaar 
gelede dwarsoor die wêreld gevier is.

Só is Kersfees in 1925 gevier

Die Lewzenne-veiligheidsgroep maak werk van die probleem

’n Boom het op 16 November langs Kelfkinsstraat 
in Rayton omgeval

Mense van natuurbewaring het die 
rooiribbok veilig terugbesorg
Foto’s: Vriende van Moreletakloof-natuur-
reservaat

Die rooiribbok het in dié bosse aan die Con-
stantiapark-kant van Solomon Mahlangu-ry-
laan verdwyn

’n Art Deco Kersboom deur Erté 
vir ‘Harper’s Bazar’ se Desember 
1925 voorblad   
Bron: ikonographia.com

’n Boom ver-
sper ’n Culli-
nanse straat op 
16 November
Foto’s: Verskaf

BBC se ‘Radio Times’ tydskrif, Kers-
fees 1925 
Bron: hippostcard.com

’n Plakker vir Kersfees 1925 deur 
Dora M Batty
Bron: ltmuseum.co.uk

Dié sketse uit 1925 is deur EH Shepherd, 
die illustreerder van ‘Winnie the Pooh’ 
en ‘The wind in the Willows’, gedoen. Hy 
het ’n Britse Kersvader (onderskei deur ’n 
mantel met ’n kappie in plaas van ’n jas 
met ’n aparte mus) geteken, alhoewel 
die opskrif ‘Santa Claus’ is
Bron: gerrybowler.com

Die 26 Desember 1925 uitgawe
van ‘The Saturday Evening Post’   
Bron: ebay.com

Die Nederlandse Sinterklaas en 
Zwarte Piet besoek ’n moeder en 
kind in 1925
Bron: Wikipedia; Nationaal Archief, 
1925

Dié is ’n inkkladblok met ’n 
Kersfees 1925 seël. Inkklad-
blokke kom uit ’n tyd toe 
mense nog vulpenne met ink 
uit ’n bottel volgemaak het   
Bron: seal-society.org

JRR Tolkien se 1925 brief aan sy kinders vanaf Kersvader
Bron: upworthy.com

Norman Rockwell was 
verantwoordelik vir die 
kunswerk op die voorblad 
van 5 Desember 1925 se 
‘The Saturday Evening Post’
Bron: coverbrowser.com

’n Amerikaanse Kersvader 
uit 1925   Bron: ebay.com

toeka se daetoeka se dae

brokkies/snippets brokkies/snippets

Die Voortrekkermonument se hekke open 
om 5 vm op 16 Desember vir Geloftedag en 
die samesang is van 7 vm tot 8:55 vm. Die 
Gelofte word daarna gelees en die erediens 
in die amfiteater deur ds Dewyk Ungerer is 
van 9 vm tot 10 vm. Daarna volg die afvuur 
van ’n kanonskoot en die sing van ‘Die Ge-
lofte’. Vanjaar word dié bekende lied uit die 
pen van Johan Vorster en Christoph Kotze (beter bekend as Appel) deur 
die groep Jan Jan Jan gesing. Ná die erediens beweeg die feesgangers 
na die monument om die sonkol op die senotaaf om 12:00 gade te slaan. 
Jonk en oud kan gesellig saam op die Markplein kuier. Besoek vtm.org.za/
gelofteweek-2025/ vir meer inligting. Verlede jaar se Geloftedag is deur 
meer as 30 000 mense bygewoon. Vanjaar word meer mense verwag. 

Kersfeesliggies (die ou Kersliggies Oppi 
Plaas, wat voorheen by Rhino Park op 
Rhenosterfontein gehou is) word by 
die Eastside Community Church and 
School in Garstfonteinweg, Moreleta
park gehou om dit meer toeganklik vir 
Pretorianers in die aand te maak. Dié 
feestelike liggies word van 5 Desember 
tot 2 Januarie van 6 nm tot 10 nm elke 
aand vertoon. Daar gaan ’n verskeiden
heid kraampies en heerlike eetgoed wees. Kaartjies vir volwassenes kos 
R80, vir kinders onder 18, R60 en kinders onder drie jaar oud gaan gratis 
in. Vir meer inligting stuur ’n e-pos: info@kersfeesliggies.co.za of 
WhatsApp: 081-320-8924.

Almal is welkom om die Pretoria Oos 
Geloftefees op 16 Desember om 9 vm by te woon. Dit is in die vorm van 
’n erediens wat deur ds Martin Slabbert gelei word op die terrein van die 
Ou Motorklub in Keuningstraat, Silverton, agter die Silverwater Crossing 
inkopiesentrum. Mense moet hulle eie stoele saamneem. Daar word ’n 
kollekte opgeneem om die uitgawes te dek. Na die tyd is daar verver
sings. Vir navrae bel vir Oosie Oosthuizen (082-779-8576) of Bessie Keun 
(082-454-6060). 

Ewige Lig se Geloftediens is om 9 vm 
op 16 Desember by Moreleta Kerk, De 
Villebois Mareuilrylaan 1353, More
letapark. Pastoor Martin Smit lei die 
diens en verversings, kos en koffie 
is te koop. Toegang is gratis en die 
ouderdomsbeperking in die ouditorium is 12 jaar. Daar is verskeie aktiwi
teite en vermaak vir die kinders deur Ewige Lig Kinderkerk en Die Goeie 
Nuus-fabriek in die groen-, pers-, rooi- en geelsaal. Vir meer inligting be-
soek itickets.co.za.

After five years abroad, acclaimed South African guitarist, singer 
and songwriter, Nathan Smith, returns home for one exclusive 
performance named ‘Acoustic Greats’, at 7 pm on 16 January 
at Fairtree Atterbury Theatre. The show is a heartfelt journey 
through some of the finest unplugged songs ever written, featuring clas-
sics by Eric Clapton, The Beatles, Bruce Springsteen, Simon & Garfunkel 
and Dire Straits. Tickets cost R230 and are available at seatme.co.za. The 
theatre is at 4 Daventry Street, Lynnwood Manor.

‘The incredible journey of Tinkerbell van Tonder’ word om 7 nm 
 op 31 Januarie by AfriForum-teater opgevoer. Amanda Stry
dom as Nella Petersen vertel ’n storie van hoop, avonture en 
selfontdekking, verweef met musiek wat verwerk is en begelei 
word deur pianis, Coenraad Rall. Dié feëverhaal vol kinkels is 
met die Aardklop-prys bekroon asook die Woordtrofee by die
2024 Toyota Stellenbosch Woordfees vir beste musiekpro
duksie. Standaardkaartjies kos R220 by afriforumteater.co.za 
en pensioentrekkers betaal R180. Die teater is in die Greenlyn Village-
sentrum op die hoek van Thomas Edison en 13de Straat, Menlopark.

Het jy gehoor? / Have  you heard?

•  •  • •  •  •

Die legendariese Afrikaan
se sangeresse, Carike 

Keuzenkamp en Rina Hugo, 
het op 23 November saam 
met hulle wederhelftes by 
Willie Strauss se sinkstoor op 
Cullinan gaan kuier.

Willie is ’n radio- en televisie- 
persoonlikheid, akteur, lied-
jieskrywer, sanger en kosken-
ner wat in een van Cullinan 
se oorspronklike sinkhuise 
woon. Sy tweede kookboek, 
‘Sinkhuisresepte’ volg op 
‘Daar is ’n engel in my koskas’.
“Wat ’n heerlike bord kos 
soos altyd. Ons het ook som-
mer ons Kersfees vrugtekoek 
met die sjokolade en vye in 
gaan optel,” het Rina gesê.

Laerskool Ty-
gerpoort se on-
derwysers het 
op 5 November 
die verhoog 
oorgeneem en 
’n personeel-
konsert gehou 
wat vir lekker 
lag en ’n klomp 
verrassings 
gesorg het
Foto: Verskaf

Onnies hou konsert

Sinkhuis-kuiers

Carike Keuzenkamp, Willie 
Strauss en Rina Hugo
Foto: Verskaf

Teetyd op Tierpoort

‘Alet Erasmus

Die Alfa Romeo Klub van Pretoria het 
op 23 November by die Zwavel-

poort-gebaseerde Paul Jungnickelhuis 
van Kungwini Welsynsorganisasie be
soek afgelê.
Ses Alfas en ’n plaasbakkie (met ’n Alfa- 
wapen op om deel van die groep te kan 
voel) het met ’n wavrag produkte na die 
tehuis gery. Nie-bederfbare produkte 

het gestrek van anti-perspirant vir mans 
en vrouens, toiletpapier, lyfseep en tan-
depasta tot suiker, aanmaakkoeldrank, 
rys en mieliemeel.
Die klub het deur die loop van die jaar 
wit olifant-artikels bymekaargemaak 
wat later deur die tehuis vir fondse ver-
koop kan word. Klublede het ook ’n 
paar dosyn kolwyntjies geskenk wat 
met koffietyd daardie middag deur die 
inwoners geniet is. 

Wat is nou beter as ’n koppie 
tee of koffie, heerlike eetgoed 

en goeie geselskap om ’n pragtig 
gedekte tafel?
Tierpoort Seniors is vir hulle No- 
vember-byeenkoms met die heer
likste eet- en drinkgoed by Betshan 

getrakteer. Al was dit ’n koue en 
grou somersdag het die samesyn 
tussen vriende die dag ’n warm 
atmosfeer gegee.
Items wat nie meer vir hulle eie
naars van waarde was nie is op ’n 

tafel gestapel en elk
een kon dit waaraan hy 
of sy ’n behoefte gehad het, neem. 
Daar was kombuisware, video’s en 
CD’s, boeke, klerasie, ornamente 
en snuisterye.
Dié kuierdag sou nie moontlik ge-
wees het sonder die hulp van die 
Evangelies-Gereformeerde Kerk 

Betshan Seminarie en Tierpoort 
Seniors se komitee nie.
Is jy ’n senior en woonagtig in 
Tierpoort, Bashewa, Grootfontein, 
Zwavelpoort of Klipkop en wil jy 
graag by die groep aansluit? Bel 
Elaine Bothma: 072-969-6948. 

Klub reik uit na tehuis

ons menseons mense

NG Gemeente 
Tygerpoort het op 
23 November ’n 
Pers Pretoria Kers-
fees gevier met 
hulle Kerssang-
diens 2025 – van 
stal na stad
Foto: Verskaf

ons mense

Vreugdevolle Kerssangdiens gehou
Betsie Steyn

Die kerk was volgepak vir NG Rayton-ge-
meente se jaarlikse Kerssangdiens op 30 No- 

vember. Die diens was deur dominee Chris 

Lötter en die teenwoordiges het, met orreliste 
Janet Viljoen en Santie van Jaarsveld se bege-

leiding, uit hulle harte 
gesing.
Laerskool Rayton se 
skoolkoor, onder lei-
ding van Elinza O’Cal-

lagan, met Elsa O’Callagan as pianiste, het ses 
liedere gesing. Die kerk se sanggroep, Issie 
Spannenberg, Rita Rorke, en Marie en Sandra 
Muller met Pieter Rorke se kitaarbegeleiding, 
het ook hulle bydrae gelewer.
Daarna het die gaskunstenaars, Ryan Walt met 
sy panfluit en sy broer, Steven Sterling, opge
tree. Hulle tema was: Redes vir die fees. 
Die verrigtinge is afgesluit toe dié twee en die 
gemeente ‘Stille Nag’ gesing en dominee Chris 
die slotgebed gedoen het.

Seremonie
meester 
Yvette Botha

Christoff Botha, David en Marietha Bodenstein, 
Jan en Deleen Kornelius, Rita Koster en Doreen en 
André Fourie

Feestelike teetyd-tafels

Die kerk se sanggroep: Pieter Rorke met kitaarbe-
geleiding; Issie Spannenberg; Rita Rorke; en Marie 
en Sandra Muller

Laerskool Rayton se skoolkoor
Foto’s: Albert BesterGaskunste-

naars Ste-
ven Sterling 
en Ryan 
Walt met sy 
panfluit

Pers Pretoria KersfeesPers Pretoria Kersfees

’n Paar van die inwoners was by toe die klub die produkte oorhan-
dig het   Foto: ‘Alet Erasmus

Doreen 
Fourie se 
verjaardag 
word gevier

toeka se dae

Angie Kleijn

’n Aantal verrassende dinge het 
al op Kersdag gebeur – van Piet 
Retief se begrafnis, kanonne 
met Krismispoeding gelaai en 
generaal de Wet se Kersdagver-
rassing tot Robey Leibbrandt 
se begenadiging twee dae voor 
Kersfees en die wêreldbekende 
Kersdag-wapenstilstand in die 
Eerste Wêreldoorlog.

Natal 
Vasco da Gama het op 25 Desem-
ber 1497 die kus van Pondoland 
bereik wat hy Terra do Natal, ver-
wysende na Kersfees, genoem het.
Inwoners van dié gebied het tot 
omtrent 1809 in verskeie klein 
stamme geleef. Daarna het Dingi
swayo baie van die stamme ver-
ower en sy opvolger, Shaka, het 
vanaf 1815 die oorhand gekry.
Die Voortrekkers het die gebied in 

die 1830’s bereik en Piet Retief en 
sy geselskap is op 6 Februarie 1838 
deur Dingaan (Dingane kaSenzan-
gakhona) vermoor. Die Boere het 
’n deel van die Zoeloe-gebied ge
annekseer en dit die Republiek van 
Natalia genoem. Die Britte het dié 
gebied in 1843 oorgeneem en dit 
na die kolonie van Natal herdoop.

Piet Retief begrawe
Na die slag van Bloedrivier op 
16 Desember 1838 het Andries 
Pretorius se kommando besluit om 
na die oorskot van gestorwe trek-
geselskappe te soek. Hulle is op 
17 Desember 
daar weg en 
het eerste Piet 
Uys en sy ge-
storwe mak
kers se oorskot 
by Italeni ge-
kry en be-
grawe. 
Teen 20 De-
sember was 
hulle naby 
uMgungun
dlovu, Dingaan 
se hoofstat, 
en het gesien dat die hele kraal in 
ligte laaie staan terwyl Dingaan 
en sy onderdane met hulle vee en 
honde besig was om noordwaarts 
te vlug. 
Andries Pretorius en 200 mans het 
daar laer getrek en die gebied 
rondom die smeulende stat deur
soek. Hulle het Piet Retief en sy ge-
selskap se oorskot by kwaMatiwa
ne, waar hulle vermoor is, gevind. 
Die individue is aan hulle klere en 
besittings uitgeken. Piet Retief se 
waterbottel en leertas met korres
pondensie en die traktaat, wat 

Dingaan onderteken het, het langs 
sy oorskot gelê. 
Die Retief-geselskap se beendere 
is op Kersdag in ’n gesamentlike 
graf aan die voet van die koppie 
begrawe.

Kanon-poeding
Met Kersfees 1899 was die Britte in 
Ladysmith onder beleg, maar het 
besluit om die feesgety steeds te 
vier. Die ‘Border Mounted Rifles’ het 
op 22 Desember ’n konsert gehou
met ’n ietwat ongewone orkes: 
die trom was ’n meeldrom met ’n 
skaapvel bo-oor gespan en die 
fluite was blikfluitjies.
’n Kerspartytjie met speelgoed, 
koek en gemmerbier is vir die dorp 
se 200 kinders gehou en daar was 
vier Kersbome, wat Suid-Afrika, 
Brittanje, Australië en Kanada ge
simboliseer het.
Die verpleegsters by die Intombi- 
hospitaal het elkeen ’n pakkie met 
Port, lemmetjiesap, korente, mie
liemeel en geblikte tong ontvang. 
Op Oukersaand was daar kerk-
dienste en Kersliedere is gesing. 
Op Kersoggend het die Boere op 
die randjies met kanonne begin 

skiet. Een 15-pond kanondop het 
nie ontplof nie en by nadere 
ondersoek is gevind dat dit nie 
plofstof nie, maar ’n pruimpoeding 
bevat het met ’n boodskap by: 
Komplimente van die seisoen.

Krismiskop
Teen Kersfees 1900 was konvensio
nele oorlogvoering in die Anglo- 
Boereoorlog iets van die verlede 
en kos en lekkernye was baie 
skaars op kommando. Die Britse 
troepe, daarenteen, het treinvragte 
vol Kersfeeskos en drank ontvang; 
iets wat die Boere Krismis-kon
vooie genoem het en graag gebuit 
het. Hulle het gelaaide treine ont-
spoor en ossewa-konvooie in lok
valle gelei. 
Generaal Christiaan de Wet en sy 
manskappe het in 1901 daarvoor 
gesorg dat ’n groep van 580 kakies, 

Na bladsy 18

Verrassende en vreemde dinge het al 
op Kersdag gebeur

Vasco da Gama, 1525   Bron: Wikipedia

Piet Retief
Bron: SA History

Die 15-pond ‘bom’ was ’n pruim-
poeding as Kersgeskenk 
Bron: molegenealogy.blogspot

Dié Australiese Kersboom was een 
van vier sulke bome by die 1899 Kers
partytjie vir Ladysmith se kinders 
Bron: molegenealogy.blogspot

Verrassend en vreemd . . .Verrassend en vreemd . . .
Vanaf bladsy 17

wat blokhuise in die Vrystaat ge
bou het, droëbek en verslane op 
Kersdag gesit het. 
Die Britse soldate het op Groenkop 
op die plaas Tweefontein, buite 
Bethlehem kampeer toe generaal 
De Wet om 2 vm op Kersoggend 
toegeslaan het. Die geveg het om
trent 20 minute geduur. Buiten die 
honderde krygsgevangenes het 
die buit onder meer uit twee 
kanonne, baie gewere en ammu
nisie, 500 perde en muile en meer 
as 20 waens met osse bestaan. 
Die waens was swaar gelaai met 

voorraad bestem vir die Kersdag
vieringe en die Boere het Groen-
kop na ‘Krismiskop’ herdoop. 

Swart Tweede Kersdag
Die 217-dae-lange beleg van Mafi
keng het op 14 Oktober 1899 be-
gin. Die dorp was onder bevel van 
kolonel Robert Stephenson Smyth 
Baden-Powell en is oor die maande 
deur tussen 6 000 en 8 000 Boere 
onder bevel van generaal Piet 
Cronjé, omsingel. 
Dit was krities dat Mafikeng spoe
dig tot ’n val gebring word om dié 
groot Boeremag vir ’n aanval op 
Kimberley beskikbaar te stel. Ge
neraal Cronjé het vas geglo dat hy 
’n reuse Britse mag, wat andersins 
Wes-Transvaal sou binneval, in Ma
fikeng vaspen. In werklikheid was 
dit andersom, want daar was net 
2 000 troepe. 

Op ‘Swart Tweede Kersdag’ het die 
Britse garnisoen, gesteun deur ’n 
pantsertrein, ’n aanval uit twee 
rigtings op die Boere by Wildsbok-
kop, noord van die dorp, geloods. 
Die Britse verliese was so swaar 
dat die regiment van vier tot drie 
eskadronne verklein moes word. 
Teen die einde van die sewe maan-
de beleg, toe die Boere se getalle 
tot 1 200 gekrimp het, was dit 
Baden-Powell se beurt om te glo 
dat hy steeds deur ’n reuse Boere
mag omsingel was.

Kersdag-inval
Brittanje se besluit om tot die Eers-
te Wêreldoorlog toe te tree, het die 
Unie van Suid-Afrika, as ’n Britse 
dominium, feitlik outomaties in 
’n staat van oorlog gebring. Die 
regering se besluit om Duits-Suid-
wes-Afrika in besit te neem, het tot 
’n gewapende opstand gelei. Op 
15 September 1914 het komman-
dant-generaal van die gewapende 
magte, generaal Christiaan Beyers, 

uit sy pos bedank en sy motor ge-
stuur om generaal Koos de la Rey 
van Johannesburg na Pretoria te 
bring. Dié twee generaals het daar
die aand na die Potchefstroomse 
militêre kamp vertrek waar gene
raal Jan Christoffel Greyling Kemp 
ook bedank het. 
Onderweg het ’n opslagkoeël by 
’n polisiepadblokkade generaal 
De la Rey se lewe beëindig en die 
1914-Rebellie het kort na sy be-
grafnis uitgebreek. Luitenant-kolo-
nel Salomon Gerhardus (Manie) 
Maritz het met die Duitse ower
heid in Duits-Suidwes-Afrika oor 
militêre samewerking onderhan-
del.
Die Rebellie in die Unie is onder-
druk, die leiers gevange geneem 
en eerste minister, generaal Louis 
Botha, het besluit om Walvisbaai 
en Swakopmund as basisse te ge
bruik vir ’n aanmars op Windhoek. 
’n Mag onder leiding van kolonel 
PCB Skinner is na Walvisbaai ge
stuur en het op Kersdag 25 Desem-

ber 1914 sonder enige weerstand 
aan wal gegaan. Swakopmund is 
enkele dae later beset. 

Robey begenadig
In die Tweede Wêreldoorlog het ’n 
halfmiljoen Afrikaners die anti-
Britse Ossewa Brandwag onder
steun en was nie baie angstig om 
onder leiding van eerste minister, 
generaal Jan Smuts, namens die 
Britte teen die Duitsers te baklei 
nie. 
Sydney Robert ‘Robey’ Leibbrandt 
was ’n bokser wat Suid-Afrika in 
die 1936 Olimpiese Spele in Berlyn 
verteenwoordig het. Daar is hy 
deur die Nazies gewerf. Die oorlog 
het in 1939 uitgebreek en Robey is 
huis toe teruggestuur onder die 
skuilnaam Walter Kempf. Sy op
drag was om generaal Smuts om 
die lewe te bring en ’n pro-Nazi 

mag in Suid-Afrika op die been te 
bring. 
’n Polisieman, kaptein Jan Taillard, 
het Robey se hoofkwartier infil-
treer en het uitgevind dat Robey 
van plan was om generaal Smuts 
die dag ná Kersdag te vermoor. 
Robey het ’n voortvlugtende ge-
word, is op 21 Desember 1942 
gevang en sy hoogverraad hofsaak 
het begin.
Hy is op 11 Maart 1943 tot die dood 
veroordeel. Sy appèl teen dié von-
nis het misluk, maar twee dae voor 
Kersfees 1943 is hy deur generaal 
Smuts begenadig en sy straf is na 
lewenslank verander, glo omdat 
die generaal Robey se pa as ’n 
manhaftige soldaat in die Anglo-
Boere-oorlog bewonder het.
Robey is ná die Nasionale Party die 
algemene verkiesing in Mei 1948 
gewen het, vrygelaat.

Kersdag-wapen-
stilstand 
In die Eerste Wêreldoorlog was 
daar op Kersdag 1914 verskeie 
informele wapenstilstande by 
loopgrawe in noordelike Frankryk 
en België. Op Oukersaand by die 
Frelinghein-Houplines sektor, 
net buite die dorpie Armentieres, 
het die Duitsers Kersbome in die 
loopgrawe gehad en luitenant 
Johannes Niemann van die 133ste 
Adellike Saksiese Regiment het 
Kersliggies opgesit. 
Die Skotse troepe in die loopgrawe 
aan die oorkant het die liggies 

gesien en eers vermoed dat dit 
die begin van ’n aanval kon wees. 
Hulle het begin vuur, maar daar 
was geen reaksie nie.
Teen 8 uur Kersoggend het kaptein 
Sir Edward Hulse van die tweede 
Skotse Garde Kerswense met die 
Duitse bevelvoerders uitgeruil en 
is toe hoofkwartier toe. Hy het sy 
troepe verbied om saam met die 
Duitsers te kuier.
Toe hy terugkom was sy eie 
loopgrawe leeg en soldate was in 
niemandsland aan die sing. Die 
Skotse magte het ‘Tipperary’ en die 
Duitsers ‘Deutschland Über Alles’ 
gesing en daar was selfs later ’n 
sokkerwedstryd.
Die tweede oor-en-weer kuier was 
naby Ploegsteertwoud. Hier het 
die Adellike Walliese Fussilliers 

nie almal hulle loopgrawe verlaat 
nie – net die offisiere het beleefde 
gesprekke met die Duitsers in 
niemandsland gevoer.
Die Walliesers het ’n vat bier van 
die vyand ontvang en het vir die 
Duitsers ’n pruimpoeding gestuur. 
Die Walliesers, onder opdrag om in 
hulle loopgrawe te bly, het blikkies 
boeliebief en konfyt as geskenke 
na die Duitsers toe gegooi.
Ná ’n werklike ‘Stille Nag’ het 
Walliese kaptein CL Stockwell 
die volgende oggend 8 uur drie 
skote in die lug in geskiet en in 
die loopgraaf teruggeklim. Die 
Duitse offisier het verskyn, gebuig 
en gesalueer en in sy loopgraaf 
teruggeklim. ’n Paar oomblikke 
later is twee Duitse skote in die lug 
geskiet.

toeka se dae

Sidney Robert ‘Robey’ Leib-
brandt   Bron: olympedia.org

Generaal Piet Cronjé
Bron: Wikipedia

Luitenant-
generaal Ro-
bert Stephen-
son Smyth 
Baden-Powell
Bron: Wikipedia

Beleg van Mafeking, 10 sjielings 
(1900) oorlog-geldeenheid 
Bron: Wikipedia

Die ‘Border Mounted Rifles’ se Kerskonsert op 22 De-
sember 1899 op Ladysmith
Bron: molegenealogy.blogspot

Generaal Christiaan Rudolph de Wet
Bron: Wikipedia

Manie Maritz
Bron: Wikipedia

Britse en Duitse troepe ontmoet in niemandsland op Kersdag 1914  
Bron: Imperial War Museums

toeka se daetoeka se dae



20 Die/The Bronberger Desember/December 2025 21www.bronberger.co.za

ons omgewing

Groeiende onwettige handel 
in Afrika-neushoringvoëls is 
onlangs deur Mongabay, ’n 

webtuiste wat op omgewingsake 
fokus, bekendgemaak. Dit is veral 
die sagte, hol struktuur aan die 
bokant van die voëls se snawels 
wat gesog is en vir ornamente ge- 
kerf word, maar handel sluit le-
wende voëls, vere en skedels in.
Private speurder Mike Bolhuis het 
gesê dat die bedreiging vir Suid-
Afrika relevant is, hoewel die mees
te van die handel vanuit Sentraal- 
en Wes-Afrika kom. Amptelike sy-
fers is plaaslik nog skraps, maar 
onwettige handel gebeur maklik 
ongesiens en daar is kommerwek-
kende waarskuwingstekens. Die 
meeste neushoringspesies is nie 
onder die Cites-ooreenkoms gelys 
nie, wat beteken dat internasionale 
handel swak gekontroleer word.
Neushoringvoëls kom in Afrika, 
tropiese dele van Nieu-Guinee, 
Asië en die Salomonseilande voor. 
Daar is 60 spesies in die familie, 
waarvan 22 op die IUBN-rooilys 
aangeteken is.

Suider-Afrika is die tuiste van ver-
skeie neushoringvoëlspesies, wat 
ook die bromvoël (Bucorvus lead-
beateri), wat reeds as bedreig ge
klassifiseer word, en die boskraai 
(Bycanistes buccinator) insluit. Die 
bekendstes spesies is die grys-
neushoringvoël, rooibekneusho
ringvoël, geelbekneushoringvoël 
en die gekroonde neushoringvoël. 

In die Bronnie se gebied is die 
grysneushoringvoël die volopste. 
Dié wyfie plaas haarself jaarliks 
in ’n benarde posisie. Sy messel 
haarself in haar nes toe en verloor 
daarna al haar vliegvere gelyk. 
As iets met die mannetjie gebeur 
sal sy nie self kos kan soek nie, al 
breek sy by die nes uit.
Bykans alle voëls verveer jaarliks, 
maar hulle vere word vervang soos 
hulle dit verloor en hulle behou die 
vermoë om te vlieg. Interessant 
genoeg verveer die grysneusho
ringvoël-wyfie geleidelik, soos alle 
ander voëls, as sy nie broei nie.

Die wyfie lê twee tot vier eiers ná 
die eerste goeie somerreën, ge-
woonlik van Oktober tot Novem-
ber. Sy kies meestal ’n natuurlike 
holte in ’n boomstam of -tak om 
as nessie te dien, maar kan ook 
in rotsskeure of in gate, wat deur 
ander voëls gemaak is, broei. 
Die wyfie messel die gat van binne 
af toe deur ’n soort sement, wat 
van modder, voëlmis en vrugte-
moes gemaak word. Daar is slegs 
’n nou gleuf na buite waardeur 
die mannetjie kos vir die wyfie en 
kleintjies aangee.
Die wyfie lê nie al die eiers gelyk 
nie; dit neem ses tot tien dae om 
almal te lê. Sy broei die eiers binne 
24 dae uit en die kuikens bly vir 
43 – 49 dae in die nes. Die wyfie 
verlaat die nes wanneer die oudste 
kuiken 19 – 34 dae oud is en die 

kuikens seël die opening weer van 
binne af. Daarná voer beide man-
netjie en wyfie die kuikens.
Grysneushoringvoëls (Tockus na-
sutus, onlangs geherklassifiseer tot 
Lophoceros nasutus) is teen 43 – 
48 cm kleiner as die ander neus
horingvoëls. Hulle is hoofsaaklik 
grys en die kop, vliegvere en lang 
stert is ’n bietjie donkerder grys. 
Daar is ’n wit lyn aan weerskante 
van die kop en een op die rug, wat 
net in vlug sigbaar is.
Die mannetjies en wyfies lyk een
ders, maar die mannetjie word aan 

sy kleinerige, donker snawel uitge-
ken. Die wyfie het ’n rooi snawel-
punt en ’n kleiner snawelrif wat, 
soos die bo-mandibel, roomkleurig 
is. Onvolwasse voëls het bruiner 
koppe en onduidelike wenkbroue.
Grysneushoringvoëls is grootliks 
boomlewend, maar sal ook prooi 
op die grond soek. Hulle is omni-
vore en vreet insekte, knaagdiere, 
paddas, reptiele en vrugte.
Die vlugpatroon is golwend, met 
stygende en dalende patrone. 
Wanneer hy sy roepgeluid maak, 
gooi die grysneushoringvoël sy 
snawel omhoog en uiter ’n reeks 
yl, klaende fluite wat hoër en laer 
beweeg in ’n ‘piee-o, piee-o, piee-o’ 
roep.
Dié voëls kom in pare voor, behal-
we in die winter, wanneer hulle in 
swerms van tot 30 voëls in droë 
gemengde bosveld, doringveld en 
savanne, saamdrom.

Neushoringvoëls nou ook deur
smokkelhandel geteiken’n Gevlekte ooruil, wat Dora gedoop is, het 

in Hoërskool Die Wilgers se kruietuin op die 
boonste verdieping nesgeskop. 
Dié tuin word vir die vak gasvryheidstudies ge-
bruik en toe die matrieks in November die prak-
tiese gedeelte van hulle studies voltooi, het hul
le die uilnes tussen die kruie gevind, sê Annalien 
Venter, die skool se bemarkingsbestuurder. 

Die gebied is afgesper en Owl Rescue Cen-
tre is gekontak. Dié sentrum het gesê dat 
hulle Dora se nes nie gaan skuif nie, omdat 
sy doodgelukkig is waar sy nou broei. 
Volgens Annalien vlieg Dora slegs weg as 
’n mens nader as drie meter aan haar kom. 
Die eiers sal na verwagting in die middel 
van Desember uitbroei.

Zoë, die klein Pitbull-krui-
kruising, het by Wet 

Nose-diereskuiling beland 
nadat sy op die Zonkolol- 
pad tussen Rayton en Culli-
nan van ’n bakkie afgegooi 
is.
“Sy het bewend en onseker 
hier aangekom,” sê ’n woord-
voerder vir dié diereskuiling. 
“Zoë was ’n hondjie wat elke rede in die boek 
gehad het om op te gee, maar sy het nie.”
“Toe sy haar nuwe gesin ontmoet was dit 
asof haar hele lyf al die spanning net laat 
gaan het. Al die vrees en onsekerheid het in 
een lang sug weggeglip.”
Die Bouch-gesin vertel dat Zoë maklik by 
hulle hondekinders ingepas het en dat sy ’n 

nuwe beste 
maatjie gekry 
het. Coco, ’n klein 
worshond-kruis-
ing, het Zoë van 
dag een af as 
haar eie opgeëis. Hulle speel saam, eet saam 
en slaap selfs langs mekaar.

Vriende van Serene Valley, ’n munisipale natuur
reservaat in Garsfontein, het op 8 November op 
’n voëlkykuitstappie onder leiding van Phil Paige-
Green gegaan. Dit was gelukkig een van die rare 
reënlose Novemberdae en die groep het 38 ver-
skillende voëls opgeteken
Foto: Verskaf

voëls van die bronbergvoëls van die bronberg

Uil skop nes by skool

Zoë kry ’n huis en beste 
maatjie

Voëlkyk
’n Grysneushoringvoëlwyfie
Foto: Wikipedia

Dora die gevlekte ooruil op haar kruietuin-nes
Foto: Hoërskool Die Wilgers

Liezel Bouch en die honde-
gesin verwelkom Zoë

Zoë en Coco is beste maatjies

In vlug   Foto: Wikipedia; Lip Kee

Op die grond   Foto: Wikipedia

’n Grysneushoringvoëlmannetjie
Foto: Wikipedia

alien invasive plants

Duranta erectra (forget-me-
not-tree / vergeet-my-nie-
boom) is a listed Category 

3 alien and invasive plant species 
in the Gauteng province (as well as 
Kwazulu-Natal, Limpopo, Mpuma-
langa and North West), in terms of 
the 2014 Alien and Invasive Spe-
cies Regulations of The National 
Environmental Management Biodi-
versity Act (NEMBA) (Act No. 10 of 
2004).  Land owners are prohibited 
from further planting, propaga-
tion or trade.  Although mature 
specimens may remain, their seed 
must be prevented from spreading 
and saplings must be controlled in 
gardens. It is prohibited in riparian 
areas (within 32 m of the edge of 
a water course or wetland or the 
1:100 year flood line, whichever is 
greatest), where it becomes a Cate

gory 1b invader. Sterile cultivars 
or hybrids are not listed (such as 
Sheena’s gold).  
Origin: Duranta erecta is native to 
tropical America (Central and 
South America and the Caribbean) 
and was introduced through the 
horticulture trade as a garden 
hedge. It has become naturalised 
in tropical regions globally, includ-
ing Southern Africa, coastal areas 
of eastern Australia, China, India, 
the Philippines, Papua New Guinea 
and many Pacific islands.
Description: A member of the 
Verbenaceae (verbena) family, it 
is a mostly evergreen, erect and 
bushy shrub or small tree that can 
grow between 4 and 7 m high. The 
simple, bright green leaves are 
arranged opposite or sometimes 
in whorls of three, occasionally 

coarsely serrated towards the leaf 
tip. Paired spines (or three) can be 
present in the leaf axils, either 
straight or curved. The fragrant 
lilac flowers are tubular and borne 
in sprays at the end of branches 
from spring to autumn. The 
orange-yellow fruit are round 
drupes (5–10 mm across) carried in 
a profusion of clusters at the end of 
branches that may droop from the 
weight. The single seed contained 
in the fruit is consumed and spread 
by birds.
Impact: Duranta erecta has the ca-
pacity to invade either disturbed or 
undisturbed areas and is prevalent 
in moist areas, riverine vegetation, 
forest margins and savannah. 
Shrubs can form spiny thickets and 
restrict access for animals. The 
leaves and fruit are toxic to people 
and other mammals. Pet fatalities 
have been recorded.  
Control methods: No biological 
control agents have been identi-
fied by the Agricultural Research 
Council’s Plant Protection Research 
Institute. Small plants can be re-
moved manually, while large spe-

cimens should be treated chemi
cally after being cut down or ring- 
barked. It is important that with 
multi-stemmed shrubs, each stem 
must be treated. Although no 
herbicide is specifically registered, 
herbicide compounds triclopyr 
and picloram (such as Kaput Gel) 
should be effective. Monitoring 
and follow-up is essential.  
Indigenous alternatives: Antides
ma venosum (tasselberry / voël-
sitboom), Ehretia rigida (puzzle 
bush / deurmekaarbos), Freylinia 
tropica (blue honeybell bush / 
blouheuningklokkiesbos), Grewia 
occidentalis (crossberry / kruisbes-
sie), Karomia speciosa (mauve Chi-
nese-hats) / perssambreelblom), 
Volkemaria glabra (tinderwood / 
tontelhout), Searsia pyroides (fire-
thorn crowberry / taaibos).

Visit www.invasives.org.za for more 
information on alien and invasive 
plant and animal species.  

Alien Invasive Plants:Alien Invasive Plants:  
Forget-me-not-tree

Fruit

Spines

Shrub   Photo’s: Louise KritzingerFlowers

This article was sponsored 
by the Friends of Faerie Glen 

Nature Reserve

mymerkos

In die ou dae was Kersfees beslis 
nie Kersfees as daar nie ’n doek- 
poeding met tiekies in en ’n 

heerlike soet brandewynsous 
daarmee saam was nie. Die een 
wat ’n tiekie in sy bord kry, sou die 
hele jaar lank gelukkig wees. Dit 
verduidelik hoekom dié poeding 

ook as ‘tiekiepoeding’ bekendge
staan het.
Dié tradisie het geleidelik begin 
verdwyn en vandag is ’n gestoom-
de doekpoeding vir die meeste 
van ons net ’n vae herinnering van 
iets wat ouma op die plaas gemaak 
het. Die ouer garde onthou dat ’n 

groot driebeenpot op ’n vuur gesit 
is met genoeg water in om die 
poeding te stoom. Ná omtrent vier 
ure was dit gaar met ’n jellieagtige 
laag aan die buitekant.
’n Resep vir doekpoeding kom in 
die Hollandse kookboek van 1668, 
‘De verstandige kock’, voor, so dit 
moes aan Jan van Riebeeck bekend 
gewees het. In ‘Die geskiedenis van 
Boerekos, 1652-1806’ skryf Hester 
Wilhelmina Claassens dat die bena
ming ‘podding’ (poeding) in dié 
kookboek sowel as in die vroegste 
Kaapse reseptemanuskripte 
moontlik verband hou met die Kel
tiese / Walliese woord ‘poten’ wat 
‘pot’ of ‘sak’ beteken het.
Hester het ’n resep vir ’n groot 
doekpoeding met 500 g meel en 
500 g niervet, wat vyf ure lank 

moes stoom, in die 18de-eeuse 
Sanderson-reseptemanuskrip, wat 
byna ’n eeu ná die Hugenote se 
aankoms in die Kaap geskryf is, 
gevind. 
Sy sê dat hoewel Van Riebeeck ge-
reeld in sy dagboek daarop gewys 
het dat dit Kersfees was, geen mel-
ding van enige viering gemaak is 
nie. “Die voortdurende stryd om 
genoeg kos aan sy werksmense 
te verskaf en die verbod op feeste 
deur die vaders van die kerkher-
vorming, was waarskynlik die rede 
waarom daar geen groot feeste in 
Van Riebeeck se tyd gehou is nie.”
Daar is wel ’n jaarlikse kermis ge
hou en Jan Van Riebeeck verwys 
op 9 April 1656 daarna. Adam Tas 
verwys in sy dagboek van 1705 

ook nie na ’n spesiale fees op Kers-
dag nie. In ‘Volksgebruiken in Ne-
derland’ skryf JL de Jager dat die 
hervormers feeste afgekeur het 
omdat baie van die feeste uit hei
dense gebruike gespruit het.
Pieter W Grobbelaar skryf in ‘Die 
herkoms van Kersfees’ in die ‘Suid- 
Afrikaanse tydskrif vir kultuurge
skiedenis’ dat die Kaapse sinode 
in 1824 gevra het dat Kersdag tot 
’n openbare vakansiedag verklaar 
moes word. Die banke is eers in 
1856 op Kersdag gesluit.
Sou daardie Kapenaars toe doek-
poeding vir dié nuwe openbare 
vakansiedag gestoom het? Hester 
sê dat mev Tulleken haar rosyn
tjiepoeding tereg ‘Krismis Poeding’ 
noem omdat mense wat in die 
19de en begin van die 20ste eeu 

gebore is, rosyntjiedoekpoeding 
met Kersfees verbind het.
Sy sê dat doekpoeding nog in die 
eerste kwart van die 20ste eeu 
onder Afrikaners gewild was. Teen 
daardie tyd was koeksoda en bak-
poeier al geredelik beskikbaar en 
is as rysmiddel gebruik. Die niervet 
het geleidelik vir uitgebraaide 
sagte vet of botter plek gemaak.

Kersfees Doekpoeding
Ons gebruik ’n resep van boerekos.
co.za.
Bestanddele:
1 koppie suiker / 1 koppie botter / 
3 eiers / 2 eetlepels appelkooskon-
fyt / 4 koppies meelblom / 1 tee
lepels elk naeltjies (fyn), kaneel, 
gemmer en sout / 3 teelepels koek-
soda / 1 koppie elk sultanas, koren
te, versuikerde skil, pitlose rosyne 
en melk / koppie warm water, afge-
koel / 2 eetlepels brandewyn.
Metode:
Sif meelblom, naeltjies, gemmer, 
kaneel en sout saam. Klop suiker 
en botter tot room. Voeg dan eiers 
een vir een by en klop goed. 

Voeg appelkooskonfyt by. Meng 
koeksoda met melk en voeg by 
bottermengsel. Voeg vrugte en 
droë bestanddele by bottermeng-
sel en meng beurtelings met melk 
en water. 
Voeg brandewyn by mengsel en 
roer goed. Maak groot doek klam 
en bestrooi met meelblom. Skep 
mengsel daarop in die middel, laat 
bietjie ruimte toe vir rys, en bind 
goed vas. 
Sit ’n ou piering in ’n kastrol met 
kokende water en sit poeding in. 
Kook vir ongeveer vier ure. Kyk dat 

water nie droog kook nie. Voeg 
kokende water by indien benodig. 
Bedien met brandewyn sous.
Brandewynsous:
750 ml kookwater / 2 stukke gem-
mer, vars, gekneus / 2 stukke pyp-
kaneel / 4 naeltjies / 1 lemoen se 
skil / 250 ml suiker / 25 ml mielie
blom / knippie sout / 25 ml bran
dewyn.
Metode:
Kook water, speserye en lemoen
skil stadig saam totdat water ge-
geur is. Syg deur en gooi water 
terug in kastrol. 
Meng suiker, mielieblom en sout 
en voeg bietjie warm gegeurde 
water by en meng tot glad. Gooi 
die mengsel by gegeurde water en 
kook dan alles saam tot sous dik 
en gaar is. Dit neem ongeveer drie 
minute. 
Voeg brandewyn by net voor op
diening.

Maak dié jaar ’n outydse doekpoeding  vir Kersfees
In ‘Mymerkos’ hoor ons graag van lesers oor resepte wat heim-
wee wakker maak. Lesers is welkom om vir ons ’n ou familie
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

‘De verstandige kock of sorghvuldige 
huyshoudster’   Bron: Wikipedia

Die doekpoeding word só toegebind
Bron: boerekos.co.za

Jan van 
Riebeeck
Bron: 
Wikipedia

‘The Diary of Adam Tas’ (1705-1706)
Bron: antiquarianauctions.com

So lyk die pasgestoomde doekpoe
ding binne-in die doek
Bron: boerekos.co.za

mymerkosmymerkos

Doekpoeding   Bron: Lapa Uitgewers

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se versprei
dingsgebied uitbeeld, soos gesien deur die lens van ons lesers. Jy is welkom om jou 
foto’s te stuur aan info@bronberger.co.za of om dit op ons Facebook-blad te plaas. 
Beskikbare ruimte bepaal hoeveel foto’s ons in ’n uitgawe kan gebruik. Ons bêre alle 
foto’s en poog om soveel moontlik in opvolgende Bronnies te publiseer. 

Sonsakwolke en ’n lieflingsperd 
Foto: Donatella Casillo

End of year is the time to assess 
your medical aid package. As 
medical costs are rising it is 

becoming increasingly important 
to plan for veterinary expenses. As 
with ourselves, there are many op-
tions out there and we can decide 
on full cover or emergency cover 
with gap co-payments. 
A few months ago I wrote a co
lumn on spectrum of care where 
level of treatment and diagnostics 
– up to a point – can be tailored to 
a patient, based on the patient’s 
temperament, the owner’s ability 
to manage the care and treatment 
and financial factors. 
I still hear people complaining 
about the cost of veterinary care, 
yet we have to realise that over the 
last 30 years or so in South Africa, 
the options available in veterinary 
care have expanded to be very 
similar to that in people. It is not 
fair to expect that same treatment 
for a fraction it would cost in peo
ple. In fact, it is still a fraction of 
what it would cost in people. 
The cost involves equipment, 
which costs money to purchase 
and maintain. It also involves 
trained staff members who need 
remuneration. This has benefits – 
sonar (ultrasound) is almost avail-
able everywhere and is a major 
help in making diagnoses without 
invasive surgery. 
Additionally I feel that the “client 
care” offered by most practices 

far exceeds that 
of doctors in a 
hospital. This is 
not to negate the 
quality of these 
doctors’ medical care, but anyone 
who has had family hospitalized 
for long periods can attest to how 
difficult it is to speak to the doctor 
and then trying to get informa-
tion from the hospital staff, which 
maybe was not on duty earlier. It is 
a nightmare. 

Yet, in practice, and where I work, 
clients are contacted twice a day 
and after big procedures. This 
takes staff. Staff members need to 
be remunerated. The more we can 
diagnose, the more we treat, the 
more we often need to monitor. 
Medication costs money. Testing 
costs money, check-ups cost 
money.
So, put your pets, yourselves 
and your vet on your Christmas 
shopping list this year and take 
out a pet medical aid or medical 
insurance. It’s the same price as 
a meal out or a few cups of nice 
coffee per animal, but will take so 
much of the stress away for you 
and your vet when your pet needs 
medical care. 

animal matters

Dr Liesel van der Merwe is a small animal medicine specialist. 
Send her your questions: info@bronberger.co.za.

All I want for Christmas . . .All I want for Christmas . . .

Vuur in die wolke
Foto: `Alet Erasmus

Emma Koekemoer het dié skouspel vasgevang

Die oggend-
stond het 
goud in die 
mond  
Foto: Eus de 
Clerk

Die son sak oor die Cullinan-myn
Foto: Simone Engelbrecht

Venessa Lourens Nienaber het 
dié bytjie by die blommetjies 
sien werk

Die hemelruim in feestelike kleure getooi
Foto: Eus de Clerk

Wolke oor Welbekend
Foto: Ronéll Henry

Die lug se kunswerk
Foto: Marinus Nel

Koos Dreyer het dié geel-
bekbosduif in Lynnwood 
Glen raakgesien

Is dit Kersfees wat daar aankom? 
Lyk so   
Foto: Eus de Clerk

Nóg ’n November- 
storm dreig op die 
horison
Foto: Emma Koekemoer

Die lekker van kindwees
Foto: Emma Koekemoer

Hein DeWet het op 
dié wildeswaardlelie 
in die Bronberg-be-
warea afgekom

Emma Koekemoer het dié toneel 
verewig

Emma Koekemoer 
het dié indruk-
wekkende pou 
raakgeloop

Vyf gewenste Kerspersente vir die Bronberg

Bronnie van 
den Berg We’re standing at the end 

of the year and the count-
down to Christmas has 

started. For many, especially for 
children, it is a joyous prospect. 
For others, it is a road to despair; 
an event with just way too much 
pressure of the this-is-how-it-used-
to-be-and-never-will-be-again 
kind of pressure.
So, we set out on this road with 
trepidation, wearing blinkers, not 
fully being present on the journey 
because the destination blinds us. 
The remedy is a simple prescrip-
tion, pretty much like those in Nina 
George’s ‘The little Paris bookshop’: 
One poem before bedtime. Repeat 
it nightly until the symptoms ease. 
But not just any poem. I’m thinking 
of the Greek poet Constantine P 
Cavafy’s 1911 poem called ‘Ithaka’.
 “As you set out for Ithaka / hope 
your road is a long one, / full of ad-
venture, full of discovery. / Laistry-
gonians, Cyclops, / angry Poseidon 
– don’t be afraid of them: / you’ll 
never find things like that on your 
way / as long as you keep your 
thoughts raised high, / as long as 
a rare excitement / stirs your spirit 
and your body. / Laistrygonians, 
Cyclops, / wild Poseidon – you 
won’t encounter them / unless you 

bring them along inside your soul, 
/ unless your soul sets them up in 
front of you.”
The poet says not to hurry the 
journey and to enjoy the mother of 
pearl and coral, amber and ebony, 
the sensual perfume of every kind 
along the way so that when you 
reach your Ithaka, you’d be 
wealthy with all you’ve gained on 
the way, not expecting Ithaka to 
make you rich.
Okay, so here are the riches 
on my road; the ones 
I could suddenly see 
because I took off the 
blinkers: The unabashed 
purple of agapanthus 
in the summer sun; 
the delicate blue of the 
plumbago flowers in my 
hedge; the way the pebbled 
path around the jacaranda tree 
glistened in the rain; the smiling 
dolphin faces my dogs make when 
they greet me; giggles from a red-
tailed African Grey; the morning 
my cactus plant opened up a 
fragile pink flower that lasted a 
mere day.
The deep orange full moon as 
she rises in the early evening; the 
weird light just before a thunder-
storm; the unnatural greens and 

blues as birds struggle against the 
wind to find shelter.
The clouds, white mountains chas-
ing each other across the blue 
expanse; the lambs and clowns 
and witches’ faces they pull at me; 
the dusty pink of them behind the 
sun’s bald head. 
I started remembering the scream-
ing green of the first new leaves 
that shout so loudly to an eye 
accustomed to winter drabness; 

the sweet smell of the early 
jasmine’s promise of spring. 

The way the golden winter 
grass move in the wind, 
like a synchronised team 
of Olympic gymnasts. The 
thick ripples on a dam 

so blue it feels as if you’re 
touching a piece of sky when 

you dip your fingers into the 
water. 
Standing under a tall tree, looking 
up at the dappled blue that peeps 
through branches dripping with 
green. The icy smoothness of a 
river pebble in the palm of your 
hand; the way its silky cheek starts 
picking up your body heat.
And, just like that, I could face all 
the roads to Christmases past and 
understand what French novelist 
Sidonie-Gabrielle Colette said: 

“What a wonderful life I’ve had. I 
only wish I’d realised it sooner.”
I can remember the exact shade of 
brown that was my love’s eyes, the 
shape of his fingernails, without 
dying of the memory; the muted 
half-meow that a long-ago ginger 
cat made as he curled his tail 
around my lower leg; the swoop 
of the swallows we watched from 
our balcony as they played in the 
late-afternoon sky; the unexpected 
velvety softness your fingers find 
on the side of a horse’s nostrils; the 
tiny rabbit that suddenly sprinted 
out in front of us with a tuft of 
grass in his mouth.
“So now, whenever I despair, I no 
longer expect my end,” Colette 
writes, “but some bit of luck, some 
commonplace little miracle which, 
like a glittering link, will mend 
again the necklace of my days.”
Here’s to commonplace little mir-
acles, dearest girlfriend. Blessings 
on your courage. May you have a 
merry Christmas! 
– Angie Kleijn

The road to Christmas
ou poon se plotpraatjies

Hier is vyf Kersgeskenke – kom-
pleet met strikkies en klokkies 
om – vir die Bronberg-gebied. Ou 
Poon het gaan kyk na dinge wat 
ons lesers pla, grensloos irriteer, 
frustreer en hartseer maak. En toe 
het hy lank, diep en innig gaan 
soek na ’n geskenkie wat elke 
verpesting op sy plek sal sit.

Vullis: Kersvader het gesê hy is 
ten volle bereid om ons te help om 
’n patrollie te reël. Hy sal sy tak-
bokke ook inspan om die mense 
wat hulle vuilgoed langs ons paaie 
stort, te help opspoor. En dan vat 
ons daardie sakke wat ten hemele 
stink en Kersvader vervang dit 
met die ou geskenkies wat vir die 
vullis-storters bedoel was. Hy glip 
dan met die morsjorsige sakke vol 

rommel deur die Jorse se skoorste
ne om dié verrassinkies onder hul-
le Kersbome te gaan stort.
Gatpaaie: Rudolph sê hy is baie 
bly dat hy nie Kersvader se slee oor 
ons paaie hoef te trek nie. Selfs net 
die landslag op plotpaaie gee hom 
heeljaar lank nagmerries. Hy sien 
van jaar na jaar hoe die ontwikke
laars se groot lorries die paaie ver-
woes wat die plotmense al die jare 
self in stand gehou het. Hy gaan 
vanjaar ’n paar ontwikkelaars se 
stootskrapers agter aan die slee 
vasbind, kompleet met operateurs 
ingesluit, en aflaai by elke pad wat 
reggemaak moet word.
Vlamme: Die Kersfabriek se elfies 
onderneem om hierdie jaar spe
siaal grafsteentjies op te sit vir elke 
duiker, skilpad, hasie, padda, krimp-

varkie, voël en sommer ook vir al 
die goggas wat jaarliks in ons ge-
bied se veldbrande sneuwel. 
Kersvader gaan nie meer geskenke 
aflewer vir die mense wat die veld 
aspris aan die brand steek omdat 
“die vlamme so mooi is vir die 
kinders” nie. Hy gaan ook elke ou 
wat ’n weghol voorbrand veroor-
saak vir ’n ruk laat vlamme slaan by 
ou Niek se warm plek.
Kitskursus: Kersvader borg van-
jaar ’n spesiale prys vir die menige 
wildtuine, wildparke en bewareas 
in ons gebied – ’n kitskursus in 
wildbestuur. Rudolph sê die heel 
eerste les in dié kursus sal wees 
dat takbokke nie natuurlik in die 
Bronberg voorkom nie. Hulle sal 
ook leer hoe om die arme diere nie 
vir ewig te traumatiseer en te 

verwond as hulle probeer 
om wildgetalle onder 
beheer te bring nie.
Stormloop: Ontwikkelaars het ’n 
vreeslike ding in ons kontrei kom 
doen. Oorle Kaalvoet Jan het gesê 
dat ploteienaars soos ’n trop uitge-
dorste buffels op ’n hoë-digtheid 
ontwikkelaar se aanbod om te 
koop, afhardloop. En dit sonder om 
enigsins om te gee wat daarna met 
die ou stukkie grond gebeur wat 
hulle dekades lank vertroetel het. 
Ons vra die elfies om te werk aan 
’n soort bril. As jy hom opsit kan jy 
nooit weer bome of gras of grond 
of selfs enige rondings sien nie. Jy 
sien net vierkantige vorms, bak
stene, plaveisel, teëls en sinkplate. 
– Gerhard Kleijn, Desember 2008 
(verkort).

the final word






